
Biz harakat xavfsizligini oshirish maqsadida A-373 “Toshkent-O‘sh” yo‘lida 

joylashgan ko‘priklarni tahlil qilib ko‘rdik.  
A-373 “Toshkent- O‘sh” yo‘lida ko‘prik inshootidagi sodir bo‘lgan nuqsonlari 

23,5 kilometridagi ko‘prik ham yo‘lga nisbatan keng ko‘prik bo‘lib, o‘ng va chap 
qatnov bo‘laklari o‘zaro 1.1 chizig‘i bilan ajratilgan. Ko‘prikkacha yo‘lni ikki 
tarafidan 20 m masofa temirbeton to‘siqlar bilan yo‘naltirilgan. Ko‘prikdan 
tushaverishda yo‘l 2-darajali yo‘llar bilin tutashgan. Chap tarafiga Paxtakor Q.F.Y va 
Guliston F.X. ga olib boradigan yo‘l ketgan. Keyin esa yana bitta kichik ko‘prik 
joylashgan. Demak, 2 ta ko‘prik orasidan yo‘l o‘tgan. Bu ham o‘z navbatida 
murakkab vaziyatni vujudga keltiradi. Chunki o‘ngdan kelayotgan transport vositalari 
ko‘prikda to‘xtab qarama-qarshi yo‘nalishdagi transport vositalarini o‘tkazib yuborib, 
keyin o‘tishlari kerak bo‘ladi. 2-darajali yo‘llarda esa 2.4 yo‘l belgisi o‘rnatilmagan.  

Ko‘prikka chiqmasdan 70 m oldin 5.12 yo‘l belgisi bilan maxsus cho‘ntak hosil 
qilingan. Yo‘l yoqasi va qoplamasining holati yaxshi emas. Olingan me’yoriy 
parametrlarni 1-jadvalga kiritdik.  

1-jadval 
Harakat xavfsizligini oshirish maqsadida A-373 “Toshkent-O‘sh” yo‘lida joylashgan 

ko‘priklarni tahlil 

17,8 km 
KOLLEK-TOR-
RV5 

18 26 16 1.5 3-5 40 120 metall 
Ko‘k-
qora 

23,5 km 
KOLLEK-TOR-
RV6 

18 22 9 1 1-3 40 110 
Temir-
beton 

Oq-kora 

24,7 km 20 12 12 1.5 2-3 40 100 metall Oq-ko‘k 
26,6 km Qorasuv 
daryosidagi 
kichik ko‘prik 

11 22 22 1.3 2-4 
Chap-70 
O‘ng-12 

110 
Temir-
beton 

Oq-qora 
(xira) 

30,2 km 
To‘ytepaga 
kirish 

32 8 9 - 1-5 - 95 
Temir-
beton 

Oq-ko‘k 

40,3 km 
Polvonov nomli 
Toshkent kanali 

32 5 6 0.8 2-3 40 120 metall 
Qizil-
ko‘k 

24,7 km dagi ko‘prik ham yo‘lga nisbatan keng ko‘prik bo‘lib, ko‘prik metal 
yo‘l to‘siqlari bilan jihozlangan. To‘siqlar oq-ko‘k rangga bo‘yalgan. Yo‘lni o‘ng 
tarafida yo‘naltiruvchi ustunchalar mavjud emas. Faqatgina yo‘lning chap tomonida 
mavjud.30,2 km dagi ko‘prik yo‘lga nisbatan tor ko‘prik bo‘lib, unda hatto piyodalar 
o‘tishi uchun maxsus joy ham mavjud emas. Ko‘prik ustida 3-4 joyidan 
ko‘ndalanggiga yorilgan. Yoriqlar yo‘lning o‘ng va chap qismini bemalol birlashtirib 
turibdi. Hattoki ko‘prikning ustida yomg‘ir yog‘ishi natijasida ko‘lmak ham hosil 
bo‘lgan. Ko‘prikning ikkala tarafidagi yo‘llarda judayam ko‘p asfalt yoriqlarini 
ko‘rish mumkin. Ayrim buzilgan joylarga asfalt tashlab tekislanmagan. Bu esa o‘z 
navbatida to‘lqinsimon notekisliklarni keltirib chiqargan. Ko‘prikni ikkala tarafiga 
1.18.1 yo‘l belgisi (60-70 m masofada) o‘rnatilgan. Yo‘naltiruvchi ustunchalar to‘g‘ri 
o‘rnatilmagan.40,3 km dagi ko‘prik ham, qatnov qismiga nisbatan tor ko‘prik bo‘lib, 
ko‘prikkacha 100 m, ko‘prikdan tushaverishda 50 m masofada yo‘lni ikkala tomoniga 
yo‘naltiruvchi temir to‘siqlar o‘rnatilgan. Ko‘prik yo‘lga nisbatan bir muncha 
balandroqda joylashgan, ya’ni qavariq ko‘prikka misol qilish mumkin. Ko‘prikka 
kiraverishdan 100 m oldin o‘rnatilgan 1.18.1 va 3.20 yo‘l belgilarini daraxtlar 
orqasidan ancha qiyinroq. Toki yaqin kelmaguncha ilg‘ab bo‘lmaydi.Ko‘prikka 60 m 
qolganda, 2.3.1 yo‘l belgisi o‘rnatilgan bo‘lib, kanalni har ikki tarafidan yo‘l bevosita 
ko‘prikka kelib tutashgan. Ko‘prikdan 150 m masofadan keyin 1.11.1 yo‘l belgisi 

o‘rnatilgan bo‘lib, xavfli burilishga duch kelamiz. Bu burilishda daraxtlar yetarlicha 
ko‘rinmaslik sharoitini vujudga keltirgan. Ko‘prikka yetmasdan 300-400 m masofada 
mahallaning ma’muriy va maishiy binolari joylashgan bo‘lib, ularni to‘g‘risidan 
1.14.1 chizig‘i yordamida piyodalar o‘tish joyi tashkil qilingan. Bu chiziqni ham yo‘l 
yuzasidan ilg‘ab olish qiyin. U bilan birga o‘rnatilgan 5.16.2 yo‘l belgisini faqatgina 
ustunchasi qolgan. Yo‘l qoplamasining ham ahvoli yaxshi emas. Hattoki ko‘prikni 
ustida ham yomg‘ir yog‘ishi natijasida ko‘lmak hosil bo‘lgan. Ko‘prikkacha yo‘lning 
100 m masofasi 1-4 m gacha ko‘tarmada o‘tgan. Shuning uchun ham yo‘lni shu qismi 
balandligi 75 sm li temir to‘siqlar bilan to‘silgan. Lekin to‘siqlarning ayrim joylari 
sindirib olib tashlangan. Metal to’siqlar esa bo‘yalmaganidan korroziyaga uchrab 
boshlagan. 

Biz ko‘rib o‘tgan bu ko‘priklarda harakat xavfsizligini oshirish uchun bir necha 
kompleks tadbirlarni amalga oshirish kerak. Bu amaliy ishlar ko‘priklarni har 
tomonlama qulay va zamonaviy talablar darajasiga ega bo‘lishini ta’minlaydi. 

O‘tkazilgan tajribalardan bizga ma’lumki, ko‘prikning kengligi yo‘lni qatnov 
qismidan keng bo‘lsa, undagi harakat xavfsizligi tor va kengligi yo‘l bilan bir-xil 
bo‘lgan ko‘prikka nisbatan ancha oshadi. Demak, biz tor ko‘priklarni iloji boricha 
kengaytirishga harakat qilishimiz lozim. 

Ko‘prik yaqinidagi xavfli yo‘l qismlarini tuzatish, yetarlicha ko‘rinmaslik 
sharoitlarini yaxshilash orqali ham harakat xavfsizligini oshirish mumkin. 

Ko‘prik yaqinidagi yo‘l belgilarini yaqqol, aniq ya’ni mo‘ljallangan tezlikda 
ko‘rinishini ta’minlash orqali ham harakat xavfsizligini oshirish mumkin. 

Yo‘l holatini yaxshi bo‘lishi, haydovchiga bo‘ladigan psixofiziologik ta’sirlarni 
kamaytirib uni ish qobiliyatini tez yo‘qotishini oldini oladi.Ayniqsa ko‘prik 
yaqinidagi yo‘llarning yaxshi bo‘lishi ko‘priklarda xotirjam o‘tishga katta yordam 
beradi. 

Ko‘prik to‘siqlarining ochiq va yorqin(qizil, zarg‘aldoq, sariq) ranglarda 
bo‘lishi, har qanday burilishlarni va xavfli bo‘laklarni chegaralarini kunning qorong‘i 
paytida va qish oylarida ajralib turishini ta’minlaydi. Bu esa haydovchilar uchun aniq 
mo‘ljal bilan bir qatorda ko‘priklarda sodir bo‘ladigan YTH oldini oladi. 

Bugungi kunda ayrim mamlakatlarda ko‘prikning ikkala tarafiga 100 m 
masofada “shovqin chiqaruvchi polasalar” o‘rnatish orqali haydovchilarni YTH ogoh 
etish yo‘li bilan ham xavfsizlik oshirilmoqda. 

Kunning qorong‘i va g‘ira-shira vaqtida ko‘priklarda harakat xavfsizligini 
oshirish uchun ularni chiroqlar yordamida yoritib turish darkor. Chunki tungi paytda 
haydovchilar yo‘llarning geometrik o‘lchamlarini aniq idrok qila olmaydi. Shuning 
uchun ham umumiy YTH ni 50% tungi paytga to‘g‘ri kelar ekan. 

Ko‘priklardagi va ko‘prik yaqinidagi yo‘llardagi yotiq va tik chiziqlarning 
harakatlanishdagi ahamiyati kattadir. Bugungi kunda tungi paytda ham ko‘rinib 

turuvchi quyosh energiyasida ishlovchi yo‘l chiziqlari yaratilgan. Bu chiziqlar 
haydovchilarni tungi paytda o‘z harakatlanish bo‘lagida yurishlarini ta’minlaydi.Ular 
avtomobil chiroqlaridan chiquvchi yorug‘lik nurlarini qaytaradi. Agarda yo‘l yoki 
ko‘prik yoritilsa u ishlashdan to‘xtaydi. Bu chiziqlar bugungi kunda Shotlandiya va 
Gollandiyada sinovdan o‘tkazilyapti.  

Yo‘llarning o‘ng va chap qatnov qismlari bir-biridan to‘siqlar yordamida 
ajratilgani kabi ko‘priklarda ham qatnov qismlaring ajratilishi ularda harakatlanish 
xavfsizligini oshiradi. Har bir ko‘prikning qarama-qarshi qatnov qismlari bir-biri 
bilan to‘siqlar yordamida ajratilgan bo‘lishi va ko‘prikning ikkita chekka nuqtalari va 
piyodalar yo‘lakchasi alohida to‘siqlar yordamida ajratilgan bo‘lishi lozim. MDH 
davlatlarida ko‘prik to‘siqlari 1962 yilgacha 15-20 sm (SN 200-62) balandlikda 
qilingan. 1963 yildan boshlab (SNiP II-D.7-62) 30 sm gacha balandlikda qurila 
boshlagan. Bugungi kunda piyodalar yo‘lakchasining to‘sig‘i 40-45 sm, ko‘prik 
to‘sig‘ining balandligi 1,25-1,35 m balandlikda qurilyapti. Lekin bu bilan 
ko‘priklarda to‘liq xavfsizlik ta’minlandi deya olmaymiz. Chunki to‘siqqa borib 
urilgan transport vositasi haydovchisiga zarar yetishi mumkin. 

Shu maqsadda har-xil yo‘l to‘siqlari ishlab chiqilgan. Bular elastik, 
deformatsiyalanuvchi, qattiq va yarim qattiq yo‘l to‘siqlaridir. Bugungi kunda 
respublikamiz hududidagi ko‘priklarga o‘rnatilgan to‘siqlarning deyarli barchasi 
qattiq va yarim qattiq to‘siqlardir. Bundan tashqari har bir ko‘prik to‘sig‘i va qatnov 
qismi orasida 0,15-0,25 m balandlikka va 0,25 m kenglikda himoya polosasi bo‘lishi 
lozim. Chunki qatnov qismidan chiqib ketgan transport vositasi to‘siqqa yetib 
bormasdan oldin himoya polosasiga uriladi. Urilish paytida shinaning 
deformatsiyalanishi hisobiga avtomobil uncha ko‘p yuklanishga uchramaydi va o‘z 
qatnov qismiga qaytib harakatlanishda davom etadi. 

Respublikamiz hududidagi ko‘priklarning hammasi ham shu talablarning 
barchasiga javob bera olmaydi. Misol tariqasida A-373 “Toshkent-Andijon-O‘sh” 
avtomobil yo‘lning 26,6 km dagi ko‘prikning o‘ng tarafidagi piyodalar 
yo‘lakchasining balandligi atigi 12 sm ga teng. Shu yo‘lning 30,2 km dagi ko‘prik 
to‘sig‘ining balandligi esa bor yo‘g‘i 95 sm ga teng. Bundan tashqari biz deyarli 
elastik va deformatsiyalanuvchi to‘siqlardan foydalanmaymiz. Ko‘priklarning 
himoya polosalari yo‘q. Biz ko‘priklarda xavfsizlikni oshirish uchun mana shunday 
bir nechta amaliy tadbirlarni qo‘llasak maqsadga muvofiq bo‘ladi. 

